
	Անհրաժեշտությունը, ընթացիկ իրավիճակը և խնդիրները

	
	        Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի (այսուհետ` Կոմիտե) կարիքների համար 21.04.2017թ. կնքված N ՀՀԷԵԲՊՆՋՏՊԿ-ԲԸՀԱՇՁԲ-17/3-Ա-2 գնման պայմանագրով աշխատանքների կատարման ժամկետ էր սահմանվել 21.05.2017թ. և գործընթացն ապահովելու համար Կոմիտեի և կապալառու կազմակերպության միջև կնքված համաձայնագրով՝ հիմք ընդունելով պայմանագրի 8.4 կետը պայմանագրի կատարման ժամկետը երկարաձգվել էր մինչև 21.06.2017թ.: ՀՀ կառավարության 2017 թվականի օգոստոսի 10-ի <<Գնման պայմանագրում փոփոխություն կատարելու  թույլտվություն տալու մասին>> N 962 – Ա որոշմամբ աշխատանքների կատարման վերջնաժամկետը երկարաձգվել է 2017 թվականի դեկտեմբերի 15-ը ներառյալ:
        Կնքված պայմանագրի շրջանակներում կատարվել են ՀՀ Սյունիքի մարզում Մ-2 Երևան-Գորիս-Մեղրի-Իրանի սահման միջպետական ավտոմայրուղու 379+200 կմ երկարությամբ հատվածում Արաքս գետի ափի շուրջ 40 մ երկարությամբ հատվածի վթարային վիճակի վերացման աշխատանքների նախապատրաստական բոլոր փուլերը: Քանի որ վերոնշյալ հատվածը Արաքս գետով սահմանակից է Իրանի Իսլամական Հանրապետությանը, և մեր ափամերձ տարածքները հսկվում են ՌԴ-ի 2393 սահմանապահ զորամասի կողմից, ուստի անհրաժեշտ էր ձեռք բերել համաձայնություն կողմերի միջև նշված հատվածում աշխատանքների կատարման և ավարտման համար: Սակայն աշխատանքային կարգով հանդիպումների ընթացքում հնարավոր չի եղել արդյունավետ համագործակցել և կողմերի միջև համաձայնություն ձեռք չի բերվել:
        Հիմք ընդունելով վերոշարադրյալը և այն հանգամանքը, որ կողմերից անկախ գործոնների ազդեցության հետևանքով հնարավոր չէ կատարել պայմանագրային պարտավորությունները, անհրաժեշտություն է առաջացել պայմանագիրը սահմանված կարգով դադարեցնել:

	Կարգավորման նպատակը և բնույթը

	
	        Կոմիտեի կարիքների համար աշխատանքների կատարման անհնարինությունը պայմանավորված է ՌԴ-ի 2393 սահմանապահ զորամասի կողմից համաձայնություն չստանալու հետ:
        Պայմանագրի դադարեցմամբ կողմերը կազատվեն պայմանագրային պարտավորություններից:

	Նախագծի մշակման գործընթացում ներգրավված ինստիտուտները և անձինք

	
	        Որոշման նախագիծը մշակվել է ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմի կողմից:

	Ակնկալվող արդյունքը

	
	        Որոշման նախագծի ընդունմամբ հնարավոր կլինի՝ պայմանագրով պարտավորություններն ամբողջությամբ կամ մասնակիորեն չկատարելու համար կողմերին ազատել պատասխանատվությունից և պայմանագրով նախատեսված սակայն չկատարված աշխատանքների գումարը ետ վերադարձնել ՀՀ պետական բյուջե:



